
СТОПАНСКА КОМОРА НА МАКЕДОНИЈА
Кратка информација за членството 
на Групацијата на шпедитерите во ФИАТА

Меѓународната федерација на шпедитерските асоцијации  (ИНТЕРНАТИОНАЛ ФЕДЕРАТИОН ОФ ФРЕИГХТ ФОРЊАРДЕРС АССОЦИАТИОНС) ФИАТА е основана на 31.5.1926 година со цел промовирање и штитење на интересите на шпедитерите на глобално ниво. 

ФИАТА е најголема невладина организација во областа на транспортот, во која денес членуваат приближно 40.000 шпедитерски фирми од 150 држави. 

Како репрезент на шпедитерската индустрија таа е призната од многу владини и меѓународни организации од областа на транспортот, како што се Меѓународната стопанска комора (ИЦЦ), Меѓународната асоцијација за превоз на стоки по воздушен пат (ИАТА),  Меѓународната унија на железници (УИЦ), Меѓународната унија за патен транспорт (ИРУ), Светската царинска организација (ЊЦО) и др. 

Членството во ФИАТА претставува предност за сите шпедитерски фирми што се ангажирани во меѓународната отпрема и допрема на стоки, како и стекнување на право на користење на унифицирани ФИАТА документи, како на пр. ФЦР (Шпедитерска потврда за прием), ФЦТ (Шпедитерска потврда за транспорт), ФБЛ (ФИАТА пренослив коносман за мултимодален транспорт), ФЊР (Потврда на ФИАТА за сместување на стоката во склад), ФЊБ (ФИАТА непренослив документ за мултимодален транспорт), СДТ (ФИАТА декларација на испраќачот за транспорт на опасни материи, СИЦ (ФИАТА потврда на испраќачот за интермодална тежина), без кои учеството во меѓународната отпрема и допрема на стоки е отежнато и , речиси, невозможно. 
Групацијата на шпедитерите при Стопанската комора на Македонија статусот на полноправна членка на ФИАТА  го доби во 1996 година. 

Членството на нашата Групација во ФИАТА беше поврзана со обврската за редовно подмирување на годишната членарина во износ од 3.5оо,оо ЦХФ (швајцарски франци). 

Со цел да одговори на оваа обврска Групацијата на шпедитерите, на седницата одржана на 27.02.1997 година, донесе Одлука за основање Фонд со посебна намена за плаќање членарина за ФИАТА, како и за финансирање на други активности на Групацијата утврдени со Програмата за работа. 
Според Одлуката, за првата година, обврската на секој член на Групацијата изнесуваше 1000 германски марки во денарска противвредност, а со извршените измени на истата обврската изнесуваше 300, а подоцна таа беше сведена и на 200 германски марки во денарска противредност, што се уплаќаше на жиро-сметката на Стопанската комора на Македонија со назнака “за Фондот на шпедитерите”. 

За шпедитерските организации кои не беа заинтересирани за користење на предностите што ги дава членството во ФИАТА, а сакаат да финансираат за другите активности на Групацијата, износот на уплатата изнесуваше  2о ГМ во денарска противвредност. 

Заклучно со 2000 година Групацијата редовно ги подмируваше финансиските обврски за членство во ФИАТА. 

По 2000 година, поради недоволниот прилив на средства во Фондот за предвидените намени и по неизвршените финансиски обврски кон ФИАТА за 2001, 2002 и 2003 година (кумулирано 10.500 ЦХФ), на Групацијата (Асоцијацијата) на шпедитерите и беше одземено правото на редовен член на ФИАТА.   

Врз основа на активностите што беа спроведени во текот на 2004 година од страна на Стопанската комора на Македонија (разговори и средби со официјални претставници на ФИАТА), се успеа заостанатиот финасискиот долг да се сведе на 1000 ЦХФ. На овој начин, беше начелно договорено на Асоцијацијата да и' се даде можност за обновување на членството, доколку го подмири износот на корегираниот финансиски долг, и изврши редовна уплата на членарината за 2005 година. 
По извршената уплата на заостанатиот долг, а врз основа на поднесеното официјално барање, на Генералното собрание на ФИАТА одржано на 19-23 септември 2004 година во Сан Сити, Јужна Африка, беше донесена одлука за обновување на членството на Групацијата на шпедитерите при Стопанската комора на Македонија во ФИАТА, со укажување дека членството ќе започне да тече откако ќе се плати целиот износ на членарината за 2005 година во износ од 3.500 швајцарски франци.
Со оглед дека во Фондот при Комората нема доволно средства за подмирување на целокупниот долг за 2005 година, извршена е уплата само на 1000 ЦХФ, а останатиот износ од 2500 ЦХФ треба да се плати најдоцна до крајот на јуни оваа година. 
Најголем проблем претставува незаинтересираноста на шпедитерите за уплата на средства во “Фондот на шпедитери”  од каде се подмируваат трошоците за членарина.
Во склад со организационите активности што Стопанската комора на Македонија ги прави согласно новиот Закон за Стопанската комора на Македонија, се дава предлог за донесување нова Одлука за основање Фонд за посебна намена за плаќање на членарината во ФИАТА и за финансирање на други активности на Групацијата на шпедитерите, како континуитет на досегашниот Фонд.
